
Seduta ta' I-14 ta' Ottubru, 2008

Citazzjoni Numru. 211/1990/1

Mario sive Maurice Dimech
vVersus

George Zammit

Din il-kawza hija dwar hsarat ffond li kien moghti
b’enfitewsi.

|¢-Citazzjoni tghid illi b’kuntratt tad-19 t'Ottubru 1973 fl-atti
tan-Nutar John Tabone Adami, l-aventi causa (recte: |-
awturi) ta’ l-attur, Salvatore Muscat u Martin Dimech,
kienu taw b’titolu ta’ sub-cens ghal sbatax-il sena lill-
konvenut il-fond fil-Hamrun, Trig Manwel Magri, numru
tnax (12), bil-pattijiet u I-kondizzjonijiet imnizzla fil-kuntratt.
B’kuntratt iehor tas-16 ta’ Frar 1988 fl-atti tan-Nutar
Joseph Spiteri I-attur kien kiseb is-sub-dirett dominju.

Meta ghalaq iz-zmien tas-sub-cens il-konvenut radd ic-
¢cwievet tal-fond lill-attur. Il-konvenut, izda, halla I-fond fi
stat hazin hafna ta’ dilapidazzjoni, u hekk ghamel danni
lill-attur u kiser ukoll it-tieni artikolu tal-kuntratt ta’ sub-
¢ens tad-19 ta’ Ottubru 1973.

Billi ghalxejn sejjah lill-konvenut biex jaghmel tajjeb ghad-
danni, l-attur fetah din il-kawza u gieghed jitlob illi I-gorti:

1. tghid illi I-konvenut ghandu jwiegeb ghall-hsarat u d-
danni fil-fond numru 12, Trig Manwel Magri, il-Famrun;

2. tillikwida d-danni; u

3. tikkundanna lill-konvenut ihallas lill-attur id-danni hekk
likwidati, flimkien ma’ I-imghax u l-ispejjez, fosthom dawk
ta’ I-ittra uffi¢jali tas-17 ta’ Lulju 19809.

[I-konvenut ressaq dawn I-e¢¢ezzjonijiet:

1. ma hemm ebda relazzjoni Juridika bejn Il-attur u I-
konvenut ghax l-attur ha I-post lura mhux minghand il-
konvenut izda minghand id-Dipartiment tad-Djar, I-ahhar
pussessur, fit-2 ta’ Gunju 1989; fkull kaz, il-gudizzju ma
hux integru;

2. il-konvenut ma ghamel ebda hsarat li ghandu jwiegeb
ghalihom, u ma ghandux ihallas danni ghax il-hsarat kienu
fil-post gabel ma dahal fil-post hu: ladarba I-hsarat
sabhom fil-post, u ma grawx bi htija tieghu, skond I-art.
1518 tal-Kodi¢i Civili hu ma jwegibx ghalihom;

3. fejn tghid illi I-konvenut radd i¢c-¢wievet lill-attur fi tmiem
Is-sub-enfitewsi, i¢-Citazzjoni ma tghidx sew, kemm (a)
ghax l-attur ha ¢-cwievet minghand id-Dipartiment tad-
Djar, mhux minghand il-konvenut, u kif ukoll (b) ghax is-
sbatax-il sena tal-koncessjoni bdew ighaddu fid-19 ta’
Ottubru 1973, u ghalhekk iz-zmien ghadu ma ghalagx; u
4. l-attur kien jaf bil-hsarat u bid-difetti strutturali serji fil-
fond meta akkwistah fis-16 ta’ Frar 1988, u kien ilu jaf
bihom ghax kien mar ma’ missieru, illum mejjet, meta dan
mar jara |-hsarat fil-fond fl-okkazjoni meta ¢erta Carrie
Scerri kienet mexxiet kontra tieghu.

B’'sentenza moghtija fid-19 t'Ottubru 2004 il-gorti
iddisponiet mill-e¢¢ezzjonijiet tal-konvenut u mill-ewwel
talba ta’ I-attur billi laqghet it-talba ta’ l-attur, qalet illi I-
konvenut ghandu jwiegeb ghall-hsarat fil-fond u ghad-
danni li garrab I-attur, u hatret perit tekniku sabiex jaghmel

likwidazzjoni ghall-ghanijiet tat-tieni u t-tielet talbiet. II-
perit irrelata fil-21 t' April 2006

[l-perit osserva illi, gabel ma ghamel access biex jara I-
hsarat, il-fond kien twaqqa’ u nbena mill-gdid, u ghalhekk
ma setax jaghmel likwidazzjoni preciza izda biss wahda
approssimativa billi joqghod fuq il-provi u x-xiehda kollha
fil-process, fosthom relazzjonijiet ta’ periti ex parte. Wara
li ghamel dan l-ezercCizzju |-perit illikwida d-danni fis-
somma ta’ erbat elef u tliet mitt lira (Lm4,300) — dags
ghaxart elef u sittax-il euro u wiehed u tletin ¢entezmu
(€10,016.31) — izda osserva illi “jekk din is-somma tigi
relatata ghas-sena li l-attur ha |-post lura, u cioé fl-1989,
iIs-somma likwidata trid tkun ta’ elfejn, tmien mija u wiehed
u tmenin lira (Lm2,881)" — dags sitt elef, seba’ mija u
ghaxar euro u tnejn u disghin ¢entezmu (€6,710.92).
[I-qorti tosserva illi, ghalkemm il-metodu li bih kellu jahdem
il-perit ma kienx wiehed idejali, madankollu kien |-ahjar
metodu fi¢-Cirkostanzi u, anzi, il-perit ma setax jahdem
mod iehor. Tosserva wkoll illi, billi I-fond twagqga’ u nbena
mill-gdid, u ghalhekk ma huwiex il-kaz illi |-attur sejjer
jonfoq is-somma likwidata bhala danni biex jaghmel it-
tiswijiet, huwa xieraq illi I-likwidazzjoni tkun marbuta maz-
zmien meta I-fond intradd lill-attur u mhux maz-zmien
meta saret ir-relazzjoni tal-perit, biex hekk l-attur ikun ha
kumpens xieraq ghad-dannu li garrab u mhux jistaghna
b’telf mhux xierag ghall-konvenut.

Ghalhekk tillikwida d-danni fis-somma ta’ sitt elef, seba’
mija u ghaxar euro u tnejn u disghin ¢entezmu
(€6,710.92).

Ghal dawn ir-radunijiet il-qorti taqta’ I-kawza billi tillikwida
d-danni fis-somma ta’ sitt elef, seba’ mija u ghaxar euro u
tnejn u disghin ¢entezmu (€6,710.92) u tikkundanna lill-
konvenut ihallas lill-attur id-danni hekk likwidati flimkien
ma’ l-imghax u l-ispejjez mitluba fi¢-Citazzjoni.

< Sentenza Finali >

! Foll. 344 et seqq.

